
ESENCA E PERVOJES FETARE "

I. TEVHIDI SI PERVOJE FETARE

Né thelbin e pérvojés fetare qéndron Zoti. Shehadeti (pranimi i besimit islam; déshmimi se
nuk ka zot tjetér pos All-llahut xh.sh. dhe se Muhammedi a.s. éshté i dérguari i Tij; déshmia)
nénkupton se nuk ka zot tjetér pos All-llahut xh.sh. Emri i Tij “All-llah” gé thjeshté
nénkupton Zotin, zé vendin gendror né mendimin dhe né veprén e ¢do muslimani. Prania e
Zotit gjithnjé e mbush ndérgjegjen e tij dhe pér té Zoti paraget vértet njé obsesion té madh.
C’do té thoté kjo?

Filozofét dhe teologét (kelamistét) muslimané e kané diskutuar kété me shekuj té téré né
mes vete dhe pérfundimisht ¢éshtja ka arritur kulmin né argumentet e Gazzaliut e té Ibni
Sinasé. Sipas filozoféve problemi géndronte né ruajtjen e rendit té gjithésisé (universit).
Bota, pohonin ata, paraget njé kozmos (njé sistem ku mbisundon rendi dhe ligji), ku gjérat
ndodhin sipas njé shkaku dhe ku shkaget nuk mund té béjné pa efektet e tyre té caktuara.
Nga ky aspekt, ata u béné pasardhés té trashégimisé fetare dhe filozofike té grekéve, té
mesopotamianéve e té egjiptasve té vjetér. Krijimtaria e tyre géndronte né bartjen e kétyre
traditave nga kaosi né kozmos. Muslimanét kultivuan ideté mé té larta lidhur me
transcendencén dhe fisnikériné e Qenies hyjnore, mirépo ata nuk arritén ta kuptonin kété
Qenie si konsistente (té pajtueshme) me njé boté kaotike.

Sa u pérket teologéve, ata druanin nga njé theksim i kétillé kur ishte né pyetje rendi i
gjithésisé, sepse kjo, detyrimisht, e paraqiste Zotin si deus otiosus dhe se me kété kufizohej
veprimi i Tij vetém né Kkrijimin e botés dhe né ndértimin e njé mekanizmi preciz té
nevojshém qé ¢do gjé ta vinte né njé lévizje kauzale. Ata kishin té drejté pér njé druajtje té
kétillé, sepse njé boté né té cilén ¢do gjé ndodh sipas njé shkaku dhe ku shkaqget té gjitha
jané natyrore - pra, né dhe nga bota - nénkupton njé boté né té cilén ¢do gjé ndodh né
ményré té domosdoshme, ndaj dhe nénkupton njé boté qé s’ka nevojé pér Zotin. Njé zot i
tillé kurré nuk do té mund t'i kénaqte ndjenjat fetare. Ai, ose éshté Ai pérmes té cilit ¢do gjé
ekziston, pérmes té cilit ndodh ¢do gjé qé éshté e paafté pér ta inicuar a kontrolluar

“Ky artikull pérbén kapitullin e paré té veprés sé autorit Tevhidi - implikimet e tij pér mendimin dhe jetén, bot.
Logos-A, Shkup, 2006, f. 27-47.



vetveten, ose ekziston ndonjé zot tjetér pérveg Tij, i cili éshté shkaku i vérteté dhe mjeshtri i
cdo gjéje. Prandaj, ata e refuzuan mendimin e filozoféve dhe e shpikén doktrinén e
“okazionalizmit”. Sipas késaj teorie, pér ¢do moment té kohés Zoti e rikrijon botén dhe
késhtu ¢do gjéje ia mundéson gé té ndodhé ashtu si¢c ndodh. Ata, domosdoshmériné e
kauzalitetit e zévendésuan me besimin gqé Zoti - i drejté dhe i ndershém - nuk do té
mashtrojé, por do té sigurojé qé efekti i drejté gjithnjé ta pércjellé shkakun e drejté.
Pérfundimi i késaj ¢éshtjeje nuk ishte vendosja e kauzalitetit, por e pranisé sé Zotit dhe e
pérshtatjes sé kauzalitetit me kété prani. Me kété teologét korrén njé fitore té ploté kundér
filozoféve.1

Mbas géndrimit té teologéve ndodhet pérvoja e muslimanit sipas sé cilés Zoti nuk éshté
vetém njé absolut, njé shkak a parim i paré final, por edhe njé esencé e normativitetit (té
vénit norma, ligje e rregulla). Pikérisht ky aspekt i Zotit éshté ai qé péson mé shumé né disa
teori ku Zoti béhet njé deus otiosus; dhe pikérisht ndjeshméria e muslimanéve ndaj késaj
esence té normativitetit éshté ajo qé e ndrydhi teoriné e filozoféve.

Zoti si normativitet, nénkupton se Ai éshté Qenia qé urdhéron. Lévizjet, mendimet dhe
veprat e Tij, pa dyshim, té gjitha jané realitete, por cdonjéra nga kéto, aq sa ai e kupton kété,
pér njeriun paraget njé vleré, njé “duhet té jeté”, madje edhe atéheré, kjo edhe ashtu éshté e
kuptueshme, kur nga ajo nuk rrjedh asnjé “duhet té béhet” (obligim). Krahas té genét
metafizik, finaliteti (epérsia) i Zotit, pér muslimanin nuk éshté i izoluar nga aksiologjikja
apo té jeté i theksuar né dém té saj. Sikur t'ia lejonim kétu muslimanit ta pérdorte
kategoriné e “vlerés sé njohjes”, ai do té thoshte se vlera e metafizikes éshté ajo gé mund ta
ushtrojé imperativitetin (urdhérueshmeérinég), apelin ndikues apo normativitetin e saj.

Zoti éshté fundi final, gjegjésisht fundi tek i cili drejtohen dhe mbéshteten té gjitha lidhjet
pérfundimtare. Cdo gjé ndjen nevojén pér njé gjé tjetér e cila, sipas radhés, ka nevojé pér njé
gjé té treté e késhtu me radhé, ndaj edhe kérkon gé lidhja apo zinxhiri té vazhdojé derisa té
arrihet njé fund final i cili éshté njé fund né vetvete. Zoti éshté njé fund i kétillg, njé fund pér
té gjitha fundet e tjera dhe pér té gjithé zinxhirét e fundeve. Ai éshté objekti final i té gjitha
déshirave. Si i kétillé, Ai éshté qé bén ¢do té miré tjetér, sepse né qofté se nuk pranohet
fundi final, atéheré té gjitha hallkat e zinxhirit do té zgjidheshin. Fundi final éshté baza
aksiologjike e té gjithé zinxhiréve apo lidhjeve té fundeve.

Nga ky koncept i Zotit si final, del né shesh géllimi final dhe baza aksiologjike se Ai duhet té
jeté unik (i vetém). Eshté e qarté se, sikur mos té ishte késhtu, problemi lidhur me
pérparésiné apo epérsiné e njérit ndaj tjetrit, do té dilte né pah pérséri. Nga veté natyra e
fundit final del se Ai duhet té jeté unik, ashtu si¢ éshté unike edhe natyra e shkakut final té

1 Kjo éshté shfaqur pérmes zérit té keq té cilin e ka gézuar “filozofia” dhe filozofét (d.m.th. tradita e mendimit
abstrakt gé nis me el-Kindiun dhe qé vazhdon me el-Farabiun, Ihvanu’s-Safané, Ibni Sinané dhe Ibni
Rushdin), pérmes emrave me té cilét jané thirré (p.sh. hil-linijjiin, menatikah, meshsha’un, rivakijjin) si
dhe pérmes ményrés se si jané trajtuar filozofét dhe veprat e tyre gjaté historisé islame. S’ka médyshje se ky
fat i mjeruar ishte pasojé e largimit té filozoféve nga intuita themelore e Ummetit. Pér njé analizé té
shkélgyer lidhur me rrénjét helene té “filozofisé” islame dhe rreth refuzimit té saj nga ana e mendimtaréve
muslimané shih: Ali Sami en-Neshshar, Mendhixhu’l-bahth ‘inde mufekkirine’l-Islam ve nakdu’l-muslimine Ii’l-
mantiki’l-Aristatalisijj, Kajro: Daru’l-fikri'l-‘arabijj, 1367 / 1947.



zinxhirit. Epérsia e pérjashton mundésiné e varésisé sé eprorit ndaj tjetrit.2 Té genét unik
(njéjésia) éshté ajo té cilén muslimani e pohon né deklarimin e tij té besimit "S’ka zot tjetér
pérvec All-llahut”. Né historiné e gjaté té religjioneve, pohimi i muslimanit lidhur me
ekzistimin e Zotit do té pasojé mé voné. Né té vérteté, Zoti né Kur’an atij i thoté se “nuk ka
asnjé popull té cilit Ai nuk i ka dérguar pejgamber”,3 dhe se “Cdo pejgamber ka gené i
dérguar gé t'ua mésojé té tjeréve adhurimin dhe shérbimin kushtuar Zotit”.# Por, pohimi i
njéjésisé sé Zotit éshté digka e re. Ajo solli njé ikonoklazém té freskét né njé kohé dhe vend
ku dualizmi dhe trinitarianizmi pérbénin shkallén mé té larté, ndérsa politeizmi até mé té
ultén e vetédijes fetare. Dhe, me qéllim gé ta spastrojé kété vetédije njé heré e
pérgjithmoné, Islami kérkon kujdesin mé té madh né pérdorimin e gjuhés e té rregullave té
cilat i pérshtaten Zotit Njé. Fjalét si “at”, “ndérmjetésues”, “shpétues”, “bir” etj. u ngritén
térésisht nga fjalori fetar; ndérsa njéjésia dhe transcendenca absolute e Qenies hyjnore u
theksuan aq shumeé sagé asnjeri nuk mund té pohonte ndonjé lidhje té mundshme me Zotin.
[slami e merr si parim faktin se asnjé njeri apo genie nuk éshté aspak mé afér Zotit se di¢
tjetér. Ajo g€ tregon se e gjithé ekzistenca éshté e krijuar dhe se géndron né kété ané té vijés
gé e ndané transcendenten prej natyrores, éshté supozimi i domosdoshém lidhur me

epérsiné aksiologjike té Zotit.

Réndésiné e kétij “uniteti” té Zotit lidhur me jetén fetare té personit éshté mé lehté pér ta
kuptuar. Zemra e njeriut gjithnjé anon kah hyjnité mé té vogla sesa kah Zoti dhe géllimi i tij
gati-gati gjithmoné éshté i nxirré nga déshirat e shkalléve té ndryshme té rendit. Qéllimi mé
fisnik, si¢c ka mésuar Kanti, éshté ai mé i pastérti, gjegjésisht i déliri nga té gjitha synimet e
“die Willkur”-it. Kurse mé i pastérti éshté Islami, pas largimit dhe ménjanimit té té gjitha
synimeve willkuriane.

Perceptimi i Zotit si esencé e normativitetit, si njé fund veté ekzistenca e té cilit ka karakter
imperativ dhe déshirues, nuk éshté i mundshém pérderisa nuk ekzistojné geniet pér té cilat
do té vlente ky normativitet. Sepse normativiteti éshté njé koncept lidhor (relacional). Pér
té gené kjo, duhet té ekzistojné krijesat pér té cilat urdhéri hyjnor do té ishte edhe i
perceptueshém (e me kété edhe i njohur) edhe i realizueshém. Relacionaliteti nuk
nénkupton relativitetin dhe nuk duhet té kuptohet si shenjé se Zoti éshté i varur apo ka
nevojé pér njeriun dhe botén e tij. Né Islam, Zoti éshté i vetémjaftueshém; mirépo Kkjo
vetémjaftueshméri nuk e pengon krijimin e njé bote ku njerézit do té ndesheshin me
imperativitetin dhe ku do t'i realizonin obligimet e tyre. Prandaj, né thelbin e pérvojés
fetare islame géndron Zoti i cili éshté i vetém dhe déshira e té cilit éshté imperativ dhe
udhérréfim pér jetén e mbaré njerézimit. Kur’ani kété e ka shprehur né ményré dramatike.
Ai e pérshkruan Zotin se si i lajméron melekét pér géllimin e Tij se do té krijojé botén dhe se

z “Sikur né ata dy (qiell dhe toké) té kishte ndonjé tjetér Zot pérveg All-llahut, té dy do té shkatérroheshin. Pra,
qofté lavdéruar All-llahu, Zot i gjithésisé nga ajo qé i pérshkruajn” (el-Enbija’, 22). (Pér pérkthimin e ajeteve
kur’anore kemi shfrytézuar pérkthimet e Sherif Ahmetit e té Feti Mehdiut, e heré-heré i kemi qéndruar
besnik edhe pérkthimit qé e ka béré autori i kétij teksti —-shén. i pérkth.).

3 “.nuk ka asnjé ummet, té cilit, nuk i ka ardhur pejgamber”, (Fatir, 24); "Ne me siguri i kemi dérguar ¢do
ummeti nga njé pejgamber” (en-Nahl, 36); “Mandej ua kemi dérguar pejgamberét njérin pas tjetrit. Sa heré
qé njé ummeti i ka ardhur pejgamberi i vet e kané pérgénjeshtruar, prandaj Ne i kemi ndérruar njérin pas
etrit...” (el-Mu'minun, 44).

4 “Ne me siguri i kemi dérguar ¢do ummeti nga njé pejgamber: ‘Faljuni All-llahut dhe shmanguni idhujve!’ ...
(en-Nahl, 36).

”



né té do ta vendosé njé zévendés i cili do ta realizojé vullnetin e Tij. Melekét shprehin
brengosje duke i théné se njé zévendés i tillé i cili do té mbysé, do té béjé puné té kéqgija dhe
do té derdhé gjak nuk meriton té krijohet. Me kété ata shprehin brengosje pér njé zévendés
té tillé pérkundér natyrés sé tyre duke gqené se ata asnjéheré nuk lakojné nga plotésimi i
vullnetit té Zotit e té ciléve Ai u pérgjigjet “Uné di até gé ju nuk e dini”.> Pa dyshim, njeriu
vértet do té béjé keq, sepse kjo éshté prerogativé e tij si genie e liré. Mirépo, plotésimi i
vullnetit té Zotit, pér njé njeri i cili plotésisht ka fuqiné pér té vepruar edhe ndryshe,
nénkupton plotésimin e njé pjese mé té larté dhe mé té vlefshme té vullnetit té Zotit.
Natyrisht se melekét béjné pérjashtim nga kjo, sepse ata nuk kané liriné pér shkeljen e
urdhrit té Zotit. Po késhtu, né njé ajet tjetér akoma mé dramatik té Kur’anit thuhet se Zoti
emanetin e Tij ua ka ofruar qiejve, tokés, maleve dhe lumenjve. Kéto i kaplon frika e paniku
dhe e refuzojné. Mirépo, njeriu e pranon até dhe e merr pérsipér barrén e tij.> Emaneti apo
vullneti i Zotit té cilin nuk mundén ta kuptonin qgiejt e toka éshté ligji moral i cili kérkon
liriné e vepruesit. Né giell e toké vullneti i Zotit realizohet me domosdoshmériné e ligjit té
natyrés.” Pikérisht sunneti apo modeli i pandryshueshém i Tij éshté ai g€, i mbjellur né
krijesé, e shtyn krijesén té veprojé ashtu si¢c e shohim se vepron. Ligjin e natyrés nuk mund
ta shkelé veté natyra. Realizimi i ploté i tij éshté krejt ajo cka natyra si e tillé éshté e afté ta
béjé.8 Mirépo, njeriu, i cili guximshém e ka pranuar emanetin, ka aftésiné ta pérmbushé ose
jo vullnetin e Zotit.? Prandaj, né mesin e té gjitha krijesave, vetém ai i gézon parakushtet,
gjegjésisht liriné pér veprim moral. Vlerat morale jané mé té kushtézuara se vlerat
elementare té natyrés, sepse ato i supozojné kéto té dytat. Po késhtu, ato i supozojné edhe
vlerat utilitare apo instrumentale (ndihmése), prandaj edhe géndrojné mé lart se ¢donjéra
prej kétyre. Eshté e qarté se kéto e pérbéjné pjesén mé té larté té vullnetit té Zotit, i cili e
bén té domosdoshém Kkrijimin e njeriut dhe emérimin e tij pér zévendés té Zotit né toké.

Pér shkak té késaj dhurate, njeriu géndron mé lart se melekét, sepse ai mund té béjé mé
tepér se ata.l9 Ai mund té veprojé moralisht, respektivisht lirisht, gjé qé ata s'mund ta béjné.
Njeriu si genie fizike né ményré té barabarté e ndané nevojén e shkaktueshmérisé natyrore
né jetén e tij bimore dhe shtazore si njé gjésend ndér gjésendet e tjera né toké. Mirépo, si
genie pérmes sé cilés mund té realizohet pjesa mé e larté e vullnetit té Zotit, ai absolutisht
mbetet i pashoq. Atij i takon njé detyré kozmike, njé hilafet (mékémbési) i vérteté i rendit
hyjnor.

5 “Dhe kur u tha Zoti yt engjujve:'Uné né toké po caktoj njé mékémbés!’ ata i thané:’A po bén aty diké qé do té
béjé turbullira e gjakderdhje, kurse ne Ty té madhérojmé e té lavdérojmé dhe té lartésojmé?’ ‘Uné di-tha Ai-até
¢ka ju nuk e dini’” (el-Bekara, 30).

“Ne u ofruam emanetin giejve, tokés dhe maleve, porato refuzuan ta pranojné kété se u frikésuan, kurse njeriu
e mori mbi vete...” (el-Ahzab, 72).

7 “Ne ¢do send e kemi krijuar me masé” (el-Kamer, 49); “Né toké nuk ka asnjé genie té gjallé e té mos e keté

ushqimin te All-llahu. Ai di se kush do té qéndrojé dhe kush do té varroset. Krejt kéto jané né Librin e qarté”
(Hud, 6); “Edhe Dielli ec rrugés sé vet. Ai éshté caktimi i té Fugishmit dhe té Gjithédijshmit. Edhe Hénés i kemi
caktuar faza derisa ajo té kthehet sikur harku (thupér e vjetér). As Dielli nuk duhet ta arrijé Hénén, as nata ta

kapércejé ditén. Té gjitha notojné né njé galaksion” (Jasin, 38-40).

[=2}

8 Po aty.
9 “Ne ta shpallém ty Librin me argumente pér njerézit, e kush pérudhet e ka pér vete dhe kush e humb rrugén e
vérteté i bén dém vetvetes, e ti nuk je garantues i tyre” (ez-Zumer, 41).
10 “E kur u thamé engjujve:'Péruluni Ademit!’, ata menjéheré iu pérulén, me pérjashtim té Iblisit (djallit). Ai
refuzoi dhe u mbajt né té madh dhe u bé pabesimtar” (el-Bekarah, 34).



Vértet do té ishte njé puné e pafrytshme dhe e pakoordinuar e Zotit sikur té krijonte njé
krijesé kozmike si¢ éshté njeriu e té mos ia dhuronte aftésiné pér ta njohur vullnetin e Tij;
apo ta vendoste né njé toké jo gjithaq té pérshtatshme pér ta pranuar pérmbushjen e
obligimit etik té njeriut; apo né ndonjé boté ku plotésimi apo mosplotésimi i kétij vullneti
nuk do té paraqiste ndonjé problem.

Pér ta njohur vullnetin e Zotit njeriut i éshté dhéné Revelata (Shpallja) qé éshté njé zbulim i
drejtpérdrejté i asaj qé Zoti déshiron prej tij qé ta realizojé né toké. Sa heré gé éshté
ndryshuar, pérdhosur apo harruar Shpallja, Zoti e ka pérséritur kété dukuri duke i patur
parasysh relativitetet e historisé, ndryshimet né hapésiré-kohé, me géllim qé ta siguronte
njé njohuri té gatshme né horizontin e njeriut lidhur me obligimet e tij morale. Po késhtu,
njeriut i jané dhuruar edhe shqisat, arsyeja, perceptimi dhe intuita, té gjitha kéto té
pérkryera e té domosdoshme pér t'ia mundésuar atij zbulimin e vullnetit té Zotit pa
ndihmén e tjetérkujt, sepse ky vullnet nuk éshté i vendosur vetém né natyrén shkakore
(kauzale), por njékohésisht edhe né ndjenjat dhe marrédhéniet e njeriut. Pérderisa pjesa e
paré kérkon zbatimin e njé disipline tjetér té quajtur “shkencé natyrore” pér ta zbuluar até,
pjesa e dyté kérkon zbatimin (ushtrimin) e ndjenjés morale e té disiplinés sé etikés.
Megjithékété, zbulimet dhe pérfundimet nuk jané definitive. Ato gjithmoné i nénshtrohen
provimit, eksperimentimit té métejshém, analizave té métejshme si dhe korrigjimit té tyre
nga njé zgjuarési e thellé. Mirépo, pérkundér krejt késaj, studimi éshté i mundshém dhe
arsyeja s'mund té heqé doré nga rikérkimi dhe korrigjimi i pérfundimeve té méparshme
duke mos réné né skepticizém dhe né cinizém. Sipas késaj, njohja e vullnetit té Zotit éshté e
mundshme népérmjet arsyes, ndérsa e sigurt népérmjet Shpalljes (Vahjit). Karakteri
térheqés i pérmbajtjes sé asaj qé njéheré éshté perceptuar paraget njé fakt té vetédijes
njerézore. Né té vérteté, perceptimi i vlerés, vuajtja nga apeli ndikues dhe nga fuqia
pércaktuese e saj, éshté veté “njohja” e saj. Sepse ta njohésh vlerén do té thoté ta
humbasésh ekuilibrin ontologjik e té rrokullisesh drejt saj, gjegjésisht ta vuash ndryshimin,
té fillosh ta kuptosh domosdoshmériné e saj, ta pérmbushésh obligimin qé del nga ajo. Si¢
thoté edhe lideri i empiristéve amerikané C. I. Lewisi: “Perceptimi i vlerés éshté njé pérvojé
dhe veté éshté njé ‘vlerésim’.11

Kaq pér konsekuencat e pérvojés fetare né Islam lidhur me teoriné e njeriut. Tani duhet t’i
shqyrtojmé implikimet lidhur me sotirologjiné (doktrinén e shpétimit) dhe historiné. Edhe
meé paré e kemi pérmendur pérshtatshmériné e botés, gatishmériné e saj pér t'u riformuar,
ringjeshur dhe rimodeluar né ményré qé ta realizojé modelin (sunnetin) hyjnor. Kjo
gatishméri bashké me ekzistimin e Shpalljes si dhe me premtimin pér njé vértetim kritik té
vullnetit té Zotit me ané té arsyes, e bén té pafalshém déshtimin e njeriut né pérmbushjen e
obligimit té tij si mékémbés (halif). Né té vérteté, kryerja e obligimit éshté i vetmi kusht té
cilin Islami e njeh pér shpétimin e tij.12 Njeriu ose do ta realizojé veté kété obligim, ose atij
obligimi nuk do t'i mbetej kurrfaré vlere.l3 Dhe askush s’'mund ta béjé punén e tij, po as

11 C. I. Lewisi kété ide e ka elaboruar né veprén e tij Analysis of Knowlegde and Valuation, La Salle: The Open
Court Publishing Co.,1946, f. 416-417.

12 “Uné nuk i kam krijuar xhinnét dhe njerézit pér tjetér gjé pos qé té mé adhurojné”, (edh-Dharijat, 56).

13 “Aj éshté qé krijoi vdekjen dhe jetén, pér t’ju provuar se cili prej jush éshté mé vepérmiri. Ai éshté ngadhnjyesi,
mékatfalési” (el-Mulk, 2).



edhe Zoti, pérndryshe ai do té merrte trajtén e njé kukulle. Kjo rrjedh nga natyra e veprés
morale, me fjalé té tjera, ajo nuk mund té jeté morale pérderisa nuk déshirohet né ményré
té liré dhe pérderisa nuk ndérmerret té kryhet nga njé faktor i liré. Pa iniciativén dhe
pérpjekjen e njeriut, té gjitha vlerat dhe dobité morale bijné poshté.14

Pér kété arsye, sotirologjia islame éshté diametralisht e kundért me até té Krishterizmit
tradicional. Né té vérteté, termit “shpétim / shélbim” nuk i gjen dot ekuivalent né fjalorin
fetar islam. Nuk ka as shpétimtar / shélbues e as dicka prej sé cilés do té duhej té
shpétonim. Njeriu dhe bota ose jané gjithsesi té miré, ose jané neutral€, por kurrsesi té
kéqij.15> Njeriu nis jetén moralisht i shéndoshé dhe pa té meta, e jo i molisur nga barra e
“mékatit té paré”, qofté né kuptimin mé té buté qofté né até Augustinian.16 Né té vérteté, me
rastin e lindjes ai edhe ashtu éshté mbi pikén zero, ngase posedon Shpalljen dhe pajisjen e
tij racionale té gatshme pér ta pérdorur si dhe njé boté gjithashtu té gatshme pér ta pranuar
veprén e tij etike.l7 Felahu (lumturia; lumturia pérmes veprave; lumturia etike; mirégenia;
suksesi) i tij, njé term ky té cilin e pérdor Islami dhe i cili rrjedh nga fjala arabe qé
nénkupton “mbirjen e bimés nga toka”, pérbéhet nga kryerja e urdhrave té Zotit.18 Ai mund
té shpresojé né méshirén dhe faljen e Zotit, mirépo nuk mund té mbéshtetet né kété nése
nga padija, nga pértacia apo nga kokéfortésia e madhe nuk e realizon vullnetin e Zotit.
Lumturia dhe fati i tij varen pikérisht nga ajo se ¢’bén ai me to.1° Sundimi i Zotit éshté i
drejté, nuk mund té quhet as i volitshém e as i pavolitshém. Masa e drejtésisé sé sundimit té
Tij éshté, gjithsesi, baraspesha mé precize dhe mé e pérkryer. Ndérsa sistemi i sundimit té
Tij lidhur me shpérblimet dhe dénimet e késajbotshme dhe té asajbotshme ka té béjé me
secilin, qofté i bekuar ai apo jo, pikérisht sipas asaj qé e meriton ai.2?

Pérvoja fetare islame ka rezultate té médha edhe sa i pérket historisé botérore. Zjarri i
vizionit té muslimanit ia ka mundésuar atij daljen né skenén e historisé, ndaj edhe
realizimin e modelit hyjnor té cilin ia ka kumtuar Pejgamberi i tij. Pér té nuk ka patur gjé mé
té vlefshme se kjo kauzé. Pér hir té saj, ai ka gené i gatshém ta paguajé ¢mimin mé té larté,
pra edhe jetén ta flijojé pér té. I dhéné pas késaj kénagésie, ai ka konsideruar se sheshin e tij
e pérbén mbaré bota, ummeti i tij té cilin e pérbén njerézimi mbaré, pérvec¢ disa njerézve té
padégjueshém pér té cilét ka kérkuar gé té sillen né “vathé” me forcén e armés. Pax Islamica

14 “Né fe nuk ka dhuné. Eshté sqaruar e vérteta nga e kota...” (el-Bekarah, 256); “E vérteta éshté nga Zoti juaj,
prandaj kush té dojé le té besojé, e kush té dojé le té mohojé...” (el-Kehf, 29).

15 “Aj qé pérsosi krijimin e ¢do sendi...”, (es-Sexhdeh, 7); “Madhéroje larg té metave Zotin ténd, mé té lartésuarin!
I cili krijoi dhe pérsosi” (el-A'la, 1-2).

16 Saint Augustine, The Enchiridion, kapt. XXVI. Pér njé analizé té konceptit krishter rreth mékatit, shih veprén
e autorit, Christian Ethics: A Systematic and Historical Analysis of Its Dominant Ideas, Montreal: McGill
University Press, 1967, kapt. VI.

17 “A nuk e kemi béré até me dy sy? Me njé gjuhé dhe dy buzé? Dhe i kemi trasuar dy rrugé” (el-Beled, 8-10); “Dhe
(All-llahu) jua ka nénshtruar ¢cka ka né qiej dhe né toké. E téra éshté prej Tij” (el-Xhathijeh, 13); “(All-llahu
éshté Ai) i cili pér ju e ka béré tokén djep dhe népér té ju ka béré rrugé, ndoshta do té merrni té mbarén” (ez-
Zuhruf, 10).

18 M. M. el-Zubejdi, Taxhu’l-‘Arts, Daru’l-Mektebeti’l-Hajah, 1965, s.v. “fe-le-ha”, v. II, f. 199.

19 “Até dité njerézit do té paragqiten veg e ve¢ qé t'u tregohen veprat e tyre. Ai i cili punon miré sa grima, do ta
shohé até. Por edhe kush bén keq, qofté sa grima, do ta shohé” (ez-Zelzeleh, 6-8).

20 “(Shijojeni dénimin né zjarr!) Pér shkak té veprave té duarve tuaja! Kurse All-llahu nuk éshté i padrejté ndaj
robérve té vet” (Alu Imran, 182); “Dhe Zoti i tyre iu pérgjigj:’Asnjé punétori nga ju nuk do t'ia humb mundin e
vet, qofté mashkull apo femér...” (Alu Imran, 195).



e cila ka gqené né duart e tij, asnjéheré nuk éshté konsideruar si njé shogéri monolite ku
mbisundon vetém Islami. Ajo, sipas té dhénave Kur’anore, i ka pérfshiré edhe hebrenjté, té
krishterét, sabi’inét; sipas té dhénave té Muhammedit a.s. edhe zoroastrianét; dhe sé fundi
sipas komentimeve té juristéve lidhur me kété burim té fundit edhe hindusét me budistét.
Mirépo, ideali ka mbetur i njéjté, si¢ vé né dukje edhe Kur’ani, njé boté ku “supreme éshté
fjala e Zotit” dhe ku ¢dokush e njeh kété epérsi.2! Por, qé té vlejé di¢ kjo njohje, ajo duhet té
jeté njé vendim plotésisht i liré dhe i matur i ¢do personi. Kjo éshté arsyeja pérse té futesh
né Pax Islamica asnjéheré nuk ka nénkuptuar kthimin né Islam, por futjen né njé relacion
pagésor ku ideté mund té 1évizin lirshém dhe ku njerézit jané té liré pér té bindur diké apo
pér t'u bindur veté nga té tjerét. Né té vérteté, shteti islam té gjitha mjetet e veta ndihmése i
ka véné né shérbim té shoqgérisé hebreje, krishtere, hinduse dhe budiste sa heré kur kéto
kané kérkuar nga autoritetet e tij qé ta kthejé né rrugén e Hebraizmit, Krishterizmit,
Hinduizmit apo Budizmit ¢do njé anétar gé i ka kundérshtuar apo shkelur kufijté e kétyre
feve. Shteti islam ka gené i vetmi shtet johebre ku hebreu (¢ifuti) nuk ka patur té drejté té
chebreizohet apo si njé hebre té ngrejé krye kundér autoriteteve té Hebraizmit. E njéjta gjé
éshté ushtruar edhe me té krishterin, hindusin e budistin. Pérderisa, deri te emancipimi i tij
né shek. XIX, cifuti evropian i cili s’i pérfillte direktivat e kétij Bajt ha Din-it mund vetém té
ekskomunikohej, gjé qé até e bénte té shfrenuar, qé jashté mureve té getos vetém té priste
t'i merrej pasuria e té mbytej nga shteti krishter apo nga ndonjé jocifut tjetér; cifuti i
Lindjes, nga ana tjetér, qé e kundérshtonte Bajt ha Din-in korrigjohej e i térhigej vérejtja nga
ana e shtetit islam né emér té rabinéve té tij. Kjo éshté njé déshmi e qarté pér konceptin e
muslimanit lidhur me emanetin e Zotit si ¢éshtje etike.

IL. TEVHIDI S1 BOTEKUPTIM

Tevhidi, tradicionalisht ose thjeshté théné, nénkupton bindjen dhe déshminé se “s’ka zot
tjetér pos All-llahut”. Ky deklarim i cili nga jasht duket negativ dhe tejet i shkurtér, bart
kuptimet mé té larta dhe mé té pasura té térésisé sé Islamit. Heré-heré njé kulturé e téré,
njé qytetérim i téré apo edhe njé histori e téré mund té jeté e pérmbledhur vetém né njé
sintagmé. Natyrisht, e njéjta gjé vlen edhe pér kelimetu’sh-shehadetin (fjalén e déshmisé) e
[slamit. Té gjitha larmité e Islamit: pasuria dhe historia, kultura dhe mésimi (shkenca),
urtésia dhe qytetérimi i tij, jané té pérmbledhura né kété sintagmé prej mé té shkurtérave -
la ilahe il-lall-llah (s’ka zot tjetér pos All-llahut).

Tevhidi éshté njé shikim i pérgjithshém rreth realitetit, rreth sé vértetés, rreth botés, rreth
hapésirés e kohés, rreth historisé e fatit té njerézimit. Né thelbin e tij géndrojné kéto
parime:

21 “ e fjalén e atyre qé nuk besuan e béri mé té ultén, kurse fjala e All-llahut (éshté) mé e larta...” (et-Tevbeh,
40); “Dhe luftoni ata (idhujtarét) derisa té zhduket propagandimi i tyre dhe derisa té aplikohet feja vetém pér
All-llahun!” (el-Bekarah, 193).



A. DUALITETI

Realiteti éshté i pérbéré prej dy rendeve kryesore, prej Zotit dhe jo-Zotit, Krijuesit dhe
krijesés. Rendi i paré ka vetém njé element, All-llahun xh.sh. Ai éshté veté Zoti, i Pérhershmi,
Krijuesi, Transcendenti. “Atij s’i pérngjan asgjé”.22 Ai pérgjithmoné éshté absolutisht i vetém
dhe nuk ka shoké e ortaké.23 I dyti éshté rendi i hapésirés - kohés, i pérvojés, i krijimit. Ky
rend i pérfshiné té gjitha krijesat, botén e gjésendeve, bimét, shtazét, njerézit, xhinnét,
melekét, qiellin, tokén, xhennetin, xhehennemin si dhe té gjitha zhvillimet e tyre qé nga
krijimi. Kéto dy rende, i Krijuesit e i krijesés, jané plotésisht dhe absolutisht té ndara nga
njéra - tjetra sa i pérket genies, apo aspektit ontologjik si dhe pérvojave e rrugéve té jetés
sé tyre. Assesi nuk éshté e mundshme gé njéra prej kétyre dy rendeve té bashkohet me
tjetrén, té shkrihet, té pérzihet apo té shtrihet né té. As Krijuesi, ontolgjikisht, nuk mund té
transformohet né krijesé, e as krijesa nuk mund ta lartésojé e ta shndérrojé disi veten né
Krijues.24

B. BOTA IDEORE

Lidhja midis dy rendeve té realitetit ka natyré ideore. Pika e saj e referimit né njeriun éshté
aftésia e té kuptuarit. Si organ dhe si depo e njohjes, té kuptuarit i pérfshin té gjitha
funksionet gnoseologjike, si: kujtesén, imagjinatén, arsyetimin (gjykimin), vrojtimin,
intuitén, konceptimin etj. Cdokujt i éshté dhuruar aftésia e té kuptuarit. Kjo dhuraté éshté
mjaft e forté pér ta kuptuar vullnetin e Zotit né njérén apo né té dyja kéto ményra: kur ky
vullnet shprehet me fjalé, drejpérdrejt nga Zoti te njeriu, apo kur shprehet né “ligjet e
natyrés”, cka me kété rast vullneti i Zotit deduktohet pérmes vrojtimit té krijesave.z>

C. TELEOLOGJIA

Natyra e kozmosit éshté teleologjike, pra géllimtare, qé i shérben njé géllimi té Krijuesit té
vet dhe se kété e bén sipas njé plani. Bota nuk éshté krijuar mé kot dhe né 1o0jé.26 Ajo s’éshté

22 “Asnjé send nuk éshté si Ai” (esh-Shura, 11); “Larg (shpifjeve) éshté madhéria e Tij e larté” (el-En’am, 100);
“Shikimet (e njerézve) nuk mund ta arrijné Até, e Ai i arrin ato” (el-En’am, 103).

23 “Thuaj: Ai, All-llahu éshté Njé! All-llahu éshté Ai qé ¢do krijesé i drejtohet pér ¢do nevojé. As s’ka lindur ké, as
éshté i lindur. Dhe Atij askush nuk i éshté i barabarté” (el-1hlas, 1-4); “E xhinnét ia béjné shoké All-llahut, e né
té vérteté Ai i krijoi ata (xhinnét) dhe duke mos pasur kurrfaré dije, ata shpifén se Ai (Zoti) ka djem e vajza.
Larg (shpifjeve) éshté madhéria e Tij e larté” (el-En’am, 100).

24 “A mos morén ata zota prej toke qé mund té ringjallin (té vdekurit)? Sikur té kishte né to (né qiej e toké) zota
pos All-llahut, ato té dyja do té shkatérroheshin. Larg asaj qé i pérshkruajné éshté All-llahu, Zoti i Arshit. Ai
nuk pyetet se ¢cka punon, po ata (njerézit) pyeten. A pérvetésuan ata zota té tjeré pos Tij? Thuaj: ‘Silleni
argumentin tuaj?’..” (el-Enbija’, 21-24).

25 “Né ligjin e All-llahut kurré nuk do té gjesh ndryshim; né ligjin e All-llahut s’ke pér té gjetur lajthitje” (Fatir,
43).

26 “Zoti yné, kété nuk e krijove kot” (Alu Imran, 191); “Ne nuk e krijuam qiellin, tokén e ¢do gjé qé éshté mes tyre
shkel e shko (pa qéllim té caktuar)” (El-Enbija’, 16).



puné fati apo rastésie. Ajo éshté krijuar né gjendje té pérkryer. Cdo gjé qé ekziston, ekziston
sipas njé mase qé i pérgjigjet asaj dhe pérmbush njé géllim té caktuar universal.?’” Né té
vérteté, bota éshté njé “kozmos”, njé krijesé e pérpikté, e nuk éshté “kaos”. Né té, vullneti i
Zotit realizohet pa pra. Modelet e Tij realizohen népérmjet domosdoshmérisé sé ligjit
natyror, sepse ato jané té natyrshme né rrugén té cilén Krijuesi i tyre e ka caktuar pér to.28
Kjo vlen pér té gjitha krijesat, pérvec njeriut. Veprimi i njeriut éshté i vetmi rast ku vullneti i
Zotit nuk realizohet né ményré té domosdoshme, por né ményré té matur, té liré dhe
vullnetare. Funksionet fizike dhe psikike té tij jané integrale me natyrén dhe si té tilla ato u
pérkulen ligjeve qé kané té béjné me to me té njéjtén domosdoshmeéri si edhe té gjitha
krijesat e tjera. Mirépo, funksionet shpirtérore si, té kuptuarit dhe vepra morale, béjné pjesé
jashté fushés sé natyrés sé determinuar. Ato varen nga subjekti (kryerési) i tyre dhe e
ndjekin vullnetin e tij. Realizimi i vullnetit té Zotit nga ana e tyre ka njé vleré té ndryshme
nga aspekti kualitativ né krahasim me realizimin e domosdoshém té tij nga ana e krijesave
té tjera. Realizimi i domosdoshém vlen vetém pér vlerat elementare apo utilitare, kurse
realizimi i liré vlen pér ato morale. Sidoqofté, géllimet morale té Zotit, urdhrat e Zotit
drejtuar njeriut, sigurisht qé kané njé bazé né botén fizike, ndaj edhe kétu qéndron aspekti
utilitar i tyre. Por, kjo nuk éshté ajo gé atyre ua jep vetiné dalluese, respektivisht, karakterin
moral. Ajo qé atyre ua jep meritén e vecanté té cilén ne ua pérshkruajmé gjérave “morale”,
éshté pikérisht aspekti i mundésisé sé realizimit té tyre né liri, pra, mundésia e cila mbetet
gjithmoné e hapur pér realizimin apo shkeljen e tyre.2?

D. AFTESIA E NJERIUT DHE FARKETUESHMERIA E NATYRES

Pasi ¢do gjé, e me kété edhe té gjitha krijesat jané krijuar pér njé géllim, atéheré realizimi i
kétij géllimi duhet té jeté i mundshém né hapésiré dhe kohé.3? Pérndryshe nuk do té mund
t'i ikej cinizmit. Veté krijimi, procesi i hapésirés e kohés, do ta humbasnin kuptimin dhe
réndésiné e tyre. Pa kété mundési, teklifi (barra; obligimi moral; pérgjegjésia) e humbet
vlerén dhe me kété rrénohet ose géllimshméria (natyra géllimtare) e Zotit ose fuqgia e Tij.
Realizimi i absolutes, gjegjésisht, realizimi i raison d’étre-s hyjnore té krijimit duhet té jeté i
mundshém né histori, pra, brenda procesit kohor midis krijimit dhe Dités sé Gjykimit. Pér
kété arsye, si subjekt i veprimit moral, njeriu duhet té jeté i afté pér ta ndryshuar vetveten,
njerézit e tij apo shogériné, natyrén apo mjedisin e tij, e me kété ta jetésojé modelin apo

27 "Ai qé pérsosi krijimin e ¢do sendi”, (Es-Sexhdeh, 7); “I cili krijoi dhe pérsosi” (El-A’la, 2); “All-llahu éshté Ai qé
jua béri tokén vendbanim e qiellin kulm dhe ju formésoi, e formén tuaj e béri mé té miré dhe ju pajisi me té
mira” (Gafir, 64); “Dhe ¢do gjé kemi regjistruar né librin e ruajtur” (Jasin, 12).

28 “Aj éshté qé vetém Atij i takon sundimi i qiejve dhe i tokés...Ai krijoi ¢do gjé duke e pérsosur né ményré té qarté
e té matur” (El-Furkan, 2); “Thuaj: ‘Neve nuk na godet asgjé tjetér, pérvec cka na éshté caktuar nga All-llahu,
Ai éshté ndihmétar yni’...” (Et-Tevbeh, 51).

29 (el-Ahzab, 72) Ajet i cituar edhe mé paré. Ky éshté mésimi qé duhet nxjerré nga pérshkrimi dramatik i
dhéné né Kur’an lidhur me emanetin gé All-llahu xh.sh. ia ka ofruar natyrés, por té cilin ajo nuk ka mund ta
barté dhe té cilin njeriu e ka pranuar dhe marré mbi vete né ményré vullnetare. Né esencé, ky éshté parimi
moral sipas té cilit teklifi (obligimi, ngarkesa) né ményré té domosdoshme nénkupton kudretin (aftésiné
pér veprim) dhe ihtijarin (liriné e zgjedhjes).

30 (edh-Dharijat, 56) dhe (el-Mulk, 2) té pérmendura edhe mé lart.



urdhrin e Zotit, si né vetvete ashtu edhe né té tjerét.31 Si njé subjekt i veprimit moral, njeriu
si dhe kolegét e mjedisi i tij, té gjithé duhet té jené té afté pér ta pranuar veprén efikase té
subjektit njeri. Kjo aftési éshté e kundérta e aftésisé morale té njeriut pér veprim si subjekt.
Pa kété aftésia e tij pér veprim moral do té ishte e pamundshme dhe natyra e universit qé
bart njé géllim do té shkatérrohej. Pérséri nuk do té kishte ikje nga cinizmi. Q€ e krijuara té
keté njé géllim - dhe kjo éshté njé hipotezé e domosdoshme nése pranohet qé Zoti té jeté
Zot dhe nése puna gé bén Ai nuk éshté njé travail de singe e pakuptimté - ajo duhet té jeté e
farkétueshme, e transformueshme, e afté pér ta ndryshuar substancén, strukturén, kushtet
dhe marrédhéniet e veta né ményré qé do ta mishéronte dhe konkretizonte modelin apo
géllimin e njeriut. Kjo njéherit vlen edhe pér té gjitha té krijuarat, pérfshiré kétu edhe
natyrén fizike, psikike dhe shpirtérore té njeriut. Mbaré e krijuara éshté e afté qé kétu dhe
tani ta realizojé obligimin, vullnetin apo modelin e Zotit, apo absoluten.32

E. PERGJEGJESIA DHE GJYKIMI

Pameé se njeriu éshté i obliguar ta ndryshojé vetveten, shogériné dhe rethin né ményré gé t'i
pérputhé ato me modelin hyjnor. Gjithashtu pamé se ai éshté i afté ta béjé kété, ngase e
krijuara éshté e gatshme dhe e afté ta pranojé veprén e tij dhe ta realizojé géllimin e tij. Nga
kéto fakte kuptohet se njeriu éshté edhe pérgjegjés.33 Obligimi moral éshté i pamundshém
pa pérgjegjési dhe pa llogari. Sikur njeriu té mos ishte pérgjegjés dhe sikur disi e diku té
mos jepte llogari pérsa u pérket veprave té tij, cinizmi do té béhej gjithé e mé i
pashmangshém. Gjykimi, apo pérfundimi i pérgjegjésisé, éshté kushti i domosdoshém i
obligimit apo i imperativitetit moral. Kjo rrjedh nga veté natyra e “normativitetit”.34 S’éshté
me réndési se ku do té ndodhé llogaria, né kété boté, pas késaj apo né té dyja; me réndési
éshté se ajo njé dité me siguri do té ndodhé. T'i pérkulesh Zotit, pra, t'i realizosh urdhrat
dhe modelet e Tij, do té thoté ta arrish felahun (lumturiné; suksesin dhe miréqenien). Té
mos e bésh kété, pra, té mos i pérkulesh Zotit, do té thoté ta ndjellésh dénimin, vuajtjen,
mjerimin dhe agonité e mossuksesit.3>

31 Po aty.

32 “Lartmadhéri té merituar i shprehin Atij shtaté qiejt e toka dhe ¢ka ka né to, e nuk ka asnjé send qé nuk e
madhéron duke i shprehur falénderim Atij...” (El-Isra’, 44).

33 “Ai nuk pyetet se ¢cka punon, po ata (njerézit) pyeten” (El-Enbija’, 21). (Né Kur’an ka edhe mjaft ajete té tjera
géllimi kryesor i té cilave éshté theksimi i pérgjegjésisé sé njeriut).

34 Kjo tregon se ¢'nénkupton Islami me termin Hisab. Jevmu’l-Hisab do té thoté “Dita e Llogarisé”. Ideja se All-
llahu xh.sh. njerézit do t'i marré né “llogari” (do t'i béjé hisab) haset kudo né Kur’an dhe mund té thuhet se
ajo e pérbén veté bazén e téré sistemit moral / fetar.

35 Cfarédo njé lexim i rastésishém i sureve (kaptinave) té Kur’anit té shpallura né periudhén e Mekkes do ta
konfirmojé konceptin se lidhja midis Zotit e njeriut éshté besélidhése. Ky, njéherazi, éshté edhe koncepti i
té gjithé pejgamberéve té méparshém dhe i ithtaréve té tyre. E njéjta frymé besélidhése e ka siguruar
ngritjen fetare dhe morale té popujve té vjetér. Kjo shihet qarté né Enuma Elish-in e Mesopotamisé dhe né
kodet ligjore té Lippit Ishtar-it e t¢é Hammurabi-t. Shih James B. Pritchard, Ancient Near Eastern Texts,
Princeton: Princeton University Press, 1955.

10



Pesé parimet e lartpérmendura jané té vérteta té qarta. Ato e pérbéjné thelbin e tevhidit e té
[slamit. Ato, njékohésisht, e pérbéjné edhe thelbin e Hanifizmit,3¢ té té gjitha shpalljeve
qgiellore. Té gjithé pejgamberét ua kané mésuar popujve té tyre kéto parime dhe aktivitetet
e tyre i kané mbéshtetur mbi kéto baza. Po késhtu, kéto parime, nga ana e Zotit, jané té
géndisura né veté strukturén e natyrés njerézore dhe e pérbéjné fené e pagabueshme
natyrore apo ndérgjegjen natyrore né té cilén mbéshtetet njohja e trashéguar e njeriut.
Natyrisht qé edhe mbaré kultura islame éshté e ngritur mbi to dhe sé bashku e kané
formuar thelbin e tevhidit, té njohjes, té etikés personale e sociale, té estetikés, té jetés e
aktivitetit té muslimanit gjaté historisé.

F. PERMBYLLJE

Né pérmbyllje mund té themi se bérthama e pérvojés fetare né Islam éshté té kuptuarit se
jeta nuk éshté njé gjé e koté, porse ajo duhet t'i shérbejé njé qéllimi natyra e té cilit nuk
mund té jeté identike me rrjedhén natyrore té déshirés né kénaqgési e qé andej nga njé
déshiré e re né njé kénaqgési té re. Sipas muslimanit, realiteti pérbéhet nga dy rende
plotésisht té ndara, nga ai natyror dhe ai transcendent; dhe éshté ky i dyti tek i cili
muslimani kérkon vlerat népérmjet té cilave do ta rregullojé rrjedhén e té parit. Me
identifikimin e botés transcendene me Zotin, muslimani pérjashton ¢do drejtim veprimi i
cili nuk rrjedh gé andej. Tevhidi i tij i fuqishém, tekefundit, nuk pranon nénshtrimin e jetés
sé njeriut ndonjé qgeverisjeje tjetér pos asaj etike. Hedonizmi, eudaimonizmi dhe té gjitha
teorité e tjera té cilat vlerén morale e gjejné né veté procesin e jetés natyrore, pér
muslimanin jané béte noire. Sipas tij, té pranosh ndonjérén prej kétyre teorive do té thoté té
vésh zota té tjeré prané All-llahut xh.sh. si pérudhézues dhe normativé té aktivitetit
njerézor. Shirku (Shogérimi i zotave té tjeré me All-llahun xh.sh.; shkelja e tevhidit) vértet
éshté njé ngatérrim i vlerave morale me ato elementare dhe utilitare té cilat jané ndihmése
e assesi finale.

Shkurt théné, té jesh musliman do té thoté vetém Zotin ta pranosh si normativ (ligjvénés),
vetém vullnetin e Tij si urdhér dhe vetém modelin (rrugén) e Tij si pérmbushés té
kérkesave etike té krijesés. Pérmbajtja e vizionit té muslimanit éshté e vérteta, e bukura dhe
e mira; dhe kéto pér té nuk jané pértej kufijve té aftésive té tij mendore. Nga kjo rezulton se
ai éshté njé aksiologjist né disiplinat e tij fetare té ekzegjezés vetém pér té arritur njé
deontologji té shéndoshé si jurist. Justifikimi me besim pér té éshté i pakuptimté, pérvec
nése kjo paraget njé hyrje té réndomté né fushén e veprimit. Kétu éshté vendi ku ai mund ta
thoté mé té mirén dhe mé té keqen e tij. E di se si njeri ai géndron i vetmuar midis qiellit e
tokés, pa askénd, pérveg botékuptimit té tij aksiologjik qé i shérben pér t'ia treguar rrugén,
vullnetit té tij qé i shérben pér t'i angazhuar energjité e tij né kryerjen e obligimeve dhe
ndérgjegjes sé tij qé i shérben pér t'u ruajtur nga kurthet. Prerogativé e tij éshté té
udhéheqeé jetén e rrezikut kozmik, sepse kétu nuk ka asnjé zot gé do t'a kryente punén e tij.

36 “Ti drejtohu me fytyré kah feja jote si besimtar i vérteté (hanif), fesé sé All-llahut sipas sé cilés Ai ka krijuar
edhe njerézit. Nuk ka zévendésim pér krijesén e All-llahut, sepse ajo éshté fe e drejté, por shumica e njerézve
nuk e diné” (Er-Rum, 30).

Dhe jo vetém qgé kryhet puna nése ai e bén kété veté, por ai edhe s’'mund t'i iké késaj. Fati i
keq i tij, nése ka ndonjé té tillé nga veté natyra, éshté fakti se ai duhet ta barté emanetin e
Zotit derisa ta realizojé até plotésisht apo derisa té vdesé si musliman né kété rrugé.3” Eshté
e sigurt se tragjedia pérgjon pas ¢do kéndi té rrugés sé tij. Mirépo, kjo pér té, njéherazi,
éshté edhe krenari. Si¢ thoté edhe Platoni “ai éshté i dénuar ta dojé té mirén”.

Nga anglishtja:
Mr. Rejhan Neziri

37 Lidhur me kété ki parasysh pérgjigijen e Muhammedit a.s. kur xhaxhai i tij Ebu Talibi iu lut gé t'u shmangej
dhe t'u jepte fund mundimeve gé i béheshin fisit Hashimit pér shkak té Islamit nga dora e armiqve té tyre
né Mekke. Ai i tha: “O xhaxha, sikur diellin té ma vinin né dorén e djathté e hénén né té majtén, assesi nuk
do té higja doré nga kjo thirrje (predikimi i fesé) sikur edhe té vdisja”. Muhammad Husain Haykal, The Life
of Muhammad, né pérkthim té Ismail R. el-Farukit, Indianopolis: American Trust Publications, 1976, f. 89.

